
Efni: Frumvarp til laea um brevtineu á löeum um aðför. nr. 90/1989. löeum um nauðunearsölu. 
nr. 90/1991. oe löeum um gialdbrotaskipti o.fl.. nr. 21/1991 (322. mál).
Viðskiptaráð þakkar nefndinni fyrir það tækifæri að fá  að veita umsögn um ofangreint 
frumvarp sem felur í  sér breytingar á lögum til að bæta stöðu skuldara við gjaldþrotaskipti.

Viðskiptaráð telur afar brýnt að stjórnvöld komi til móts við þá sem standa höllum fæti 
fjárhagslega um þessar mundir vegna yfirstandandi efnahagsþrenginga. Aðgerðir til að auka 
svigrúm skuldara, hvort heldur einstaklinga eða fyrirtækja, til fjárhagslegrar 
endurskipulagningar eru af hinu góða en eins og ávallt þá skiptir öllu að vandað sé vel til verka. 
Ríkari leiðbeiningaskyldur dómara og sýslumanna, í 2. og 4. gr. frumvarpsins, til handa 
skuldurum eru mjög til bóta.

Viðskiptaráð gerir nokkrar athugsemdir við frumvarpið, sem einkum varða lengingu 
aðfararfrests í 1. gr. frumvarpsins, frestun nauðungarsölu í 3. gr. frumvarpsins og breyttum 
fyrningafresti í 6. gr. þess. Áður en farið er í efnislegar athugasemdir þá vill Viðskiptaráð vekja 
athygli nefndarmanna á því að verkferlar fjármálafyrirtækja hafa almennt tekið talsverðum 
breytingum að undanförnu til að endurspegla núverandi og vænt efnahagsástand næstu ára. 
Þessum breytingum er fyrst og fremst ætlað að auka frekar svigrúm einstaklinga til að koma 
betri skipan á fjármál sín, en það er eðli málsins samkvæmt í hag kröfuhafa að greiðslugeta og 
greiðsluvilji einstaklinga sé með besta móti. Meta verður ákvæði frumvarpsins með hliðsjón af 
þessu.

Lenging aðfararfrests, 1. gr.
í 1. gr. frumvarpsins er gert ráð fyrir að aðfararfrestur aðfararlaga verði tímabundið lengdur úr 
fimmtán dögum í fjörutíu daga. Markmið þessa er að auka svigrúm skuldara til að leita úrræða 
og til að endurskipuleggja fjármál sín og komast þannig hugsanlega hjá aðför, fjárnámi, 
nauðungarsölu og gjaldþroti.

Hvað þessa breytingu varðar er rétt að nefna að fjármálafyrirtæki og aðrir kröfuhafar líta 
almennt á úrræði aðfararlaga og gjaldþrotalaga sem þrautarvaraúrræði. Það leiðir af því að 
hagsmunum þeirra er almennt betur borgið án þess að gripið sé til slíkra úrræða þar sem 
greiðslugeta og greiðsluvilji skuldara verður almennt minni fyrir vikið og vænt endurheimta 
krafna þar með einnig. Vegna þessa er almenn afstaða fjármálafyrirtækja í dag sú að



aðfararbeiðnir eru ekki settar fram ef skuldari hefur haft samband og sýnir vilja til samstarfs um 
bætta skipan sinna fjármála. Að auki er að jafnaði gert ráð fyrir mjög rúmum vanskilum í tíma 
talið áður en innheimta hefst, eða allt upp í 90 daga.

Breyting frumvarpsins bætir því litlu við nú þegar rúmt svigrúm skuldara og ef eitthvað er hún 
meira til þess fallin að hampa þeim sem lítinn samstarfsvilja hafa sýnt í aðdraganda aðfarar. Það 
er mjög mikilvægt að skuldarar séu ekki hvattir til að draga endurskipulagningu á langinn því 
það er þeim í hag að gripið sé strax til aðgerða.

Viðskiptaráð leggur til að 1. gr. frumvarpsins verði fe lld  brott.

Frestun á nauðungarsölu, 3. gr.
Samkvæmt 3. gr. frumvarpsins er sýslumanni skylt að verða við beiðni gerðarþola um frestun á 
nauðungarsölu á fasteign þar sem gerðarþoli heldur heimili og hefur skráð lögheimili. Markmið 
þessa ákvæðis er hið sama og 1. gr. frumvarpsins, þ.e. að veita skuldara aukinn tíma til að koma 
nýrri skipan á fjármái sín.

Viðskiptaráð tekur undir markmið ákvæðisins og þau sjónarmið sem þar liggja að baki. Ráðið 
telur hins vegar mikilvægt að sýslumanni verði veitt svigrúm til að meta, með tilliti til álita 
kröfuhafa, hvort frestun ákvæðsins sé yfirhöfuð til þess fallin að koma nýrri skipan á fjármál 
skuldara. Ef aðstæður skuldara eru slíkar að gjaldþrot er nær öruggt þá er einungis verið að 
fresta hinu óumflýjanlega. Frestunin fæli þar með einungis í sér að lán skuldara myndi hækka á 
tímabilinu og vaxtabyrði myndi aukast á sama tíma og verðgildi eignarinnar stæði í stað eða 
jafnvel minnkaði. Veðið myndi þar með rýrna í virði bæði fyrir skuldara og kröfuhafa, sem gæti 
einnig haft verri afleiðingar í för með sér fyrir ábyrgðarmenn en ef frestun hefði ekki verið veitt. 
Hér verður einnig að hafa í huga að þeir aðilar sem sýslumaður myndi ekki veita frestun geta 
þrátt fyrir það leitað greiðsluaðlögunar, verði frumvarp þess efnis samþykkt á Alþingi.

Með þessu móti er betur hægt að tryggja að úrræðinu sé aðeins beitt fyrir þá sem geta 
raunverulega nýtt það. Þar með væri einnig létt á álagi sýslumannsembætta vegna umsýslu 
þessara máli.

Viðskiptaráð leggur til að 3. gr. frumvarpsins verði breytt þannig að sýslumanni verði heimilt að 
hafna, að fengnu á liti kröfuhafa, beiðni um frestun nauðungarsölu ef Ijóst er að 
fjárhagsaðstæður skuldara eru með þeim hætti að frestun er ekki til þess fallin að koma nýrri 
skipan á fjármál hans.

Breyttur fyrningarfrestur, 5. gr.
í 5. gr. frumvarpsins er kveðið á um að fyrningarfrestur krafna sem eftir standa við lok 
gjaldþrotaskipta verði tvö ár í stað 4, 10 eða 20 ár. Þetta gildir þó ekki ef fyrningu er slitið á 
tímabilinu en þá fer eftir almennum reglum um fyrningu.

Að mati Viðskiptaráðs er þessi frestur of stuttur sem endurspeglast m.a. í því að verði ákvæðið 
samþykkt óbreytt þá er í raun hagstæðara fyrir skuldara að fara í gjaldþrot og vera með hreint 
borð eftir tvö ár en að grípa til annarra og vægari úrræða til fjárhagslegrar endurskipulagningar. 
Of stuttur frestur gerir kröfuhöfum jafnframt mun erfiðara um vik með að leysa úr skuldavanda 
kröfuhafa eftir gjaldþrotaskipti. Er því hætt við að kröfuhafar muni leitast við að slíta fyrningu 
innan frestsins svo við taki almennur frestur skv. fyrningalögum til að hafa rýmra svigrúm í



þessum efnum. Fari svo að það sé gert þá mun endanlegur fyrningafrestur samkvæmt 
ákvæðinu framlengjast um tvö ár sem gerir stöðu skuldara verri fyrir vikið. Of stuttur 
fyrningafrestur skv. þessu ákvæði mun því ekki vera til hagsbóta fyrir skuldara.

Viðskiptaráð ieggur til að 5. gr. frumvarpsins verði breytt þannig að fyrningarfrestur verði 4 ár 
og sé fyrningu slitið byrji nýr 4 ára fyrningarfrestur að iíða en ekki sá frestur sem gildir skv. 
almennum reglum.

Að lokum er rétt að nefna að Viðskiptaráð telur afar brýnt að ráðuneytið, allsherjarnefnd og 
löggjafinn taki heildstætt á málefnum skuldara hvað lögbundin úrræði til fjárhagslegrar 
endurskipulagningar varðar. Það er mjög mikilvægt að þessi úrræði fari vel saman og að þessi 
málaflokkur sé í heild sinni skipulagður og gagnsær, bæði fyrir kröfuhafa og skuldara.

Viðskiptaráð leggur til að frumvarpið nái ekki ábrevtt fram að ganga.

